
[image: ]ܣܲܓ݂ܲܠܬܵܐ ܓܵܘ ܡܲܕܪܲܫܬܵܐ ܫܲܪܘܵܝܬܵܐ ܩܵܐ ܫܹܢ݉ܬܵܐ ܕ 2027 
[bookmark: _Toc93927217]ܫܲܬܐܸܣܬܵܐ (ܐܵܦ ܝܕܝܼܥܬܵܐ ܐܲܝܟܼ Prep ܝܲܥܢܹܐ ܗܲܕܲܪܬܵܐ) ܝܼܠܵܗܿ ܗܿܝ ܫܹܢ݇ܬܵܐ ܩܲܕܡܵܝܬܵܐ ܕܡܲܕܪܲܫܬܵܐ ܫܲܪܘܵܝܬܵܐ ܓܵܘ ܒܼܸܟܬܘܿܪܝܵܐ. 
ܫܲܒܼܪܵܘܟܼܘܿܢ ܡܵܨܹܐ ܫܲܪܹܐ ܡܲܕܪܲܫܬܵܐ ܐܸܢ ܐܵܢܝܼ ܡܛܵܝܵܐ ܝܢܵܐ ܠܥܘܼܡܪܵܐ ܕ 5 ܫܸܢܹܐ ܡܼܢ ܩܵܕ݇ܡ ܣܝܼܩܘܿܡܵܐ ܕ 30 ܢܝܼܣܵܢ 2027.                                                                  ܡܲܕܪܲܫܬܵܐ ܝܼܠܵܗܿ ܓ̰ܲܒܪܵܝܬܵܐ ܐܝܼܡܲܢ ܕܫܲܒܼܪܵܘܟܼܘܿܢ ܡܛܵܝܵܐ ܝܠܹܗ ܠܥܘܼܡܪܵܐ ܕ 6 ܫܸܢܹܐ. 
ܐܝܼܡܲܢ ܡܵܨܹܝܢ ܐܵܢܵܐ ܡܲܩܪܸܒܼܸܢ ܛܠܵܒܬܝܼ (ܩܲܕܸܡܸܢ)؟  
ܛܠܵܒܝܵܬܹܐ ܠܣܲܓܼܘܼܠܹܐ ܓܵܘ ܚܕܵܐ ܡܲܕܪܲܫܬܵܐ ܫܲܪܘܵܝܬܵܐ ܕܗܘܼܟܡܵܐ ܓܵܘ ܒܼܸܟܬܘܿܪܝܵܐ ܩܵܐ ܫܹܢ݇ܬܵܐ ܕ 2027:
· ܦܬܵܚܵܐ ܝܢܵܐ ܡܼܢ ܝܵܘܡܵܐ ܕܬܪܹܝܢܒܫܲܒܵܐ 20 ܢܝܼܣܵܢ 2026
· ܝܵܘܡܵܐ ܐ݇ܚܵܪܵܝܵܐ ܩܵܐ ܩܲܒܲܠܬܲܝܗܝ ܝܼܠܹܗ ܝܵܘܡܵܐ  ܕܥܪܘܼܒܼܬܵܐ 31 ܬܲܡܘܼܙ 2026.
ܡܘܿܕܝܼ ܝܢܵܐ ܗܲܩܘܼܝܵܬܹܐ ܕܣܲܓܼܲܠܬܵܐ ܕܫܲܒܼܪܝܼ؟
ܓܵܘ ܒ݂ܝܼܟܬܘܿܪܝܵܐ، ܫܲܒ݂ܪܵܘܟ݂ܘܿܢ ܐܝܼܬܠܹܗ ܗܲܩܘܼܬܵܐ ܕܗܵܕܹܪ ܠܡܲܕܪܲܫܬܹܗ ܡܲܗܲܠܵܝܬܵܐ ܪܫܝܼܡܬܵܐ ( ‘ܡܲܕܪܲܫܬܵܐ ܡܲܗܲܠܵܝܬܵܐ‘ ܕܝܼܵܘܟ݂ܘܿܢ) ܠܦܘܼܬ ܩܵܢܘܼܢܵܐ ܕܡܲܕܪܲܣܬܵܐ ܕܝܘܼܠܦܵܢܵܐ ܘܬܘܼܠܡܵܕܵܐ ܕܫܹܢ݉ܬܵܐ ܕ 2006. ܡܲܕܪܲܫܬܵܘܟܼܘܿܢ ܡܲܗܲܠܵܝܬܵܐ ܦܝܼܫܬܵܐ ܝܠܵܗܿ ܪܫܝܼܡܬܵܐ ܒܝܲܕ ܦܢܝܼܬܵܐ ܕܡܲܕܪܲܫܬܵܐ ܩܵܐ ܡܚܵܘܝܵܢܘܼܬܵܘܟܼܘܿܢ (ܐܵܕܪܹܣܵܘܟܼܘܿܢ) ܡܲܫܟܢܵܝܬܵܐ ܐܲܡܝܼܢܵܝܬܵܐ. ܩܵܐ ܕܝܵܠܦܝܼܬܘܿܢ ܒܘܼܫ ܙܵܘܕܵܐ ܒܘܼܬ ܕܵܐܟܼܝܼ ܦܘܼܣܩܵܢܹܐ ܕܣܲܓܼܲܠܬܵܐ ܟܹܐ ܦܵܝܫܝܼ ܫܩܝܼܠܹܐ، ܣܲܚܒܸܪܘܼܢ ܠܫܲܘܦܵܐ Enrolling in school (ܣܲܓܼܲܠܬܵܐ ܓܵܘ ܡܲܕܪܲܫܬܵܐ).
ܕܵܐܟ݂ܝܼ ܣܲܓܸܠܸܢ ܠܫܲܒ݂ܪܝܼ ܓܵܘ ܫܹܢ݉ܬܹܗ ܩܲܕ݉ܡܵܝܬܵܐ ܕܡܲܕܪܲܫܬܵܐ ܫܲܪܘܵܝܬܵܐ؟
ܐܲܝܵܐ ܝܼܠܵܗܿ ܐܘܼܪܚܵܐ ܠܣܲܓܼܘܼܠܹܐ ܫܲܒܼܪܵܘܟܼܘܿܢ ܓܵܘ ܫܹܢ݇ܬܲܝܗܝ ܩܲܕܡܵܝܬܵܐ ܕܡܲܕܪܲܫܬܵܐ ܫܲܪܘܲܝܬܵܐ:
1. ܡܲܫܟܼܚܘܼܢ ܡܲܕܪܲܫܬܵܘܟܼܘܿܢ ܡܲܗܲܠܵܝܬܵܐ
ܣܲܚܒܸܪܘܼܢ ܠܫܲܘܦܵܐ www.findmyschool.vic.gov.au ܩܵܐ ܕܡܲܫܟܼܚܝܼܬܘܿܢ ܠܵܗܿ ܡܲܕܪܲܫܬܵܘܟܼܘܿܢ ܫܲܪܘܵܝܬܵܐ ܡܲܗܲܠܵܝܬܵܐ ܕܗܘܼܟܡܵܐ ܝܲܢ ܡܲܕܪܲܫܝܵܬܹܐ ܩܘܼܪܒܵܐ. 
2. ܡܲܚܒܸܪܘܼܢ ܩܵܐ ܡܲܕܪܲܫܬܵܐ
ܡܲܚܒܸܪܘܼܢ ܩܵܐ ܡܲܕܪܲܫܬܵܐ ܫܲܪܘܵܝܬܵܐ ܩܵܐ ܕܫܵܩܠܝܼܬܘܿܢ ܡܲܘܥܕܵܐ ܩܵܐ ܚܕܵܐ ܚܕܵܪܬܵܐ ܨܸܒܼܝܵܢܵܝܬܵܐ ܓܵܘ ܡܲܕܪܲܫܬܵܐ. ܫܲܪܸܪܘܼܢ ܐܸܢ ܡܲܕܪܲܫܬܵܐ ܒܸܕ ܗܵܘܝܵܐ ܡܲܦܠܘܼܚܹܐ ܥܲܡܵܠܝܼܬܵܐ ܕܣܲܓܼܲܠܬܵܐ ܕܥܲܠ ܐܸܢܬܸܪܢܸܬ (VicStudents) ܝܲܢ ܕܣܲܓܼܲܠܬܵܐ ܒܢܝܼܬܵܐ ܥܲܠ ܡܠܵܝܬܵܐ ܕܘܲܪܵܩܵܐ. ܐܲܝܵܐ ܡܵܘܕܥܵܢܘܼܬܵܐ ܒܸܕ ܗܵܘܝܵܐ ܡܸܬܩܲܢܝܵܢܬܵܐ ܒܐܘܼܪܚܵܐ ܕܫܲܘܦܵܐ ܐܸܠܸܟܬܪܘܿܢܵܝܵܐ ܕܡܲܕܪܲܫܬܵܐ.
3. ܡܲܨܠܹܝܡܘܼܢ ܚܕܵܐ ܟܲܪܡܘܼܟܼܬܵܐ ܕܡܵܘܕܥܵܢܘܼܬܵܐ
 ܡܲܨܠܹܝܡܘܼܢ ܡ݂ܢ ܐܸܢܬܸܪܢܸܬ ܟܲܪܡܘܼܟ݂ܬܵܐ ܕܡܵܘܕܥܵܢܘܼܬܵܐ ܕܣܲܓܲܠܬܵܐ ܓܵܘ ܫܲܬܐܸܣܬܵܐ (ܗܲܕܲܪܬܵܐ) ܡ݂ܢ Enrolling in Foundation (Prep). ܟܲܪܡܘܼܟܼܬܵܐ ܒܸܕ ܗܵܘܝܵܐ ܡܸܬܩܲܢܝܵܢܬܵܐ ܡ̣ܢ ܩܲܕ݇ܡ ܚܘܼܬܵܡܵܐ ܕܝܵܘܡܵܐ ܕܚܲܡܫܵܒܫܲܒܵܐ 2 ܢܝܼܣܵܢ 2026. 
4. ܡܲܩܪܸܒܼܘܼܢ ܛܠܵܒܬܵܘܟܼܘܿܢ ܕܣܲܓܼܲܠܬܵܐ
ܡܲܩܪܸܒܼܘܼܢ ܚܕܵܐ ܛܠܵܒܬܵܐ ܕܣܲܓܼܲܠܬܵܐ ܡ̣ܢ ܩܲܕ݇ܡ ܚܘܼܬܵܡܵܐ ܕܝܵܘܡܵܐ ܕܥܪܘܼܒܼܬܵܐ 31 ܬܲܡܘܼܙ 2026 ܝܲܢ ܥܲܠ ܐܸܢܬܸܪܢܸܬ (VicStudents) ܝܲܢ ܒܡܲܦܠܲܚܬܵܐ ܕܦ̮ܘܿܪܡ ܕܘܲܪܵܩܵܐ ܒܢܝܼܬܵܐ ܥܲܠ ܥܵܡܵܠܝܼܬܵܐ ܕܡܲܕܪܲܫܬܵܐ ܦܘܼܫܸܩܬܵܐ ܥܲܠ ܫܲܘܦܲܝܗܝ ܐܸܠܸܟܬܪܘܿܢܵܝܵܐ.
5. ܩܲܒܠܘܼܢ ܚܲܕ ܦܠܵܛܵܐ 
ܐܲܚܬܘܿܢ ܒܸܕ ܦܵܝܫܝܼܬܘܿܢ ܡܘܼܕܸܥܹܐ ܒܦܠܵܛܵܐ ܕܛܠܵܒܬܵܐ ܕܣܲܓܼܲܠܬܵܘܟܼܘܿܢ ܒܹܝܠ ܝܵܘܡܵܐ  ܕܬܪܹܝܢܒܫܲܒܵܐ 3 ܐܵܒ (ܛܲܒܲܚ) ܘܥܪܘܼܒܼܬܵܐ 14 ܐܵܒ (ܛܲܒܲܚ) 2026. ܐܸܢ ܐܲܚܬܘܿܢ ܩܘܼܒܸܠܵܘܟܼܘܿܢ ܚܕܵܐ ܡܲܩܪܵܒܼܬܵܐ، ܓܵܪܸܓ ܐܲܚܬܘܿܢ ܩܲܒܠܝܼܬܘܿܢ ܠܵܗܿ ܡܲܩܪܵܒܼܬܵܐ ܡ̣ܢ ܩܲܕ݇ܡ ܚܘܼܬܵܡܵܐ ܕܝܵܘܡܵܐ ܕܥܪܘܼܒܼܬܵܐ 28 ܐܵܒ (ܛܲܒܲܚ) 2026.
6. ܗܲܕܪܘܼܢ ܩܵܐ ܫܲܢܲܝܬܵܐ ܕܫܲܒܼܪܵܘܟܼܘܿܢ ܠܡܲܕܪܲܫܬܵܐ
ܫܲܪܸܟܘܼܢ ܓܵܘ ܓ̰ܡܵܥܝܵܬܹܐ ܕܫܲܢܲܝܬܵܐ ܕܝܵܠܘܿܦܹܐ ܒܪܲܗܛܵܐ 4، 2026. ܫܲܒܼܪܵܘܟܼܘܿܢ ܒܸܕ ܫܲܪܹܐ ܫܲܬܐܸܣܬܵܐ (Foundation) ܡܼܢ ܝܵܘܡܵܐ ܕܚܲܡܫܵܒܫܲܒܵܐ 28 ܟܵܢܘܿܢ ܬܪܲܝܵܢܵܐ 2027.
ܕܵܐܟ݂ܝܼ ܡܲܫܟ݂ܚܸܢ ܡܲܕܪܲܫܬܝܼ ܡܲܗܲܠܵܝܬܵܐ؟
ܡܲܫܟ݂ܚܘܼܢ ܡܲܕܪܲܫܬܵܘܟ݂ܘܿܢ ܡܲܗܲܠܵܝܬܵܐ ܥܲܠ ܫܵܘܦܵܐ ܐܸܠܸܟܬܪܘܿܢܵܝܵܐ Find my School (ܡܲܫܟܼܸܚ ܡܲܕܪܲܫܬܝܼ) ܒܬܒ݂ܵܥܬܵܐ ܕܐܲܢܹܐ ܦܵܣܘܿܥܝܵܬܹ̈ܐ ܕܐܸܠܬܸܚܬ:
1. ܡܲܥܒܼܸܪܘܼܢ www.findmyschool.vic.gov.au ܓܵܘ ܒܲܠܒܸܝܵܢܵܐ (browser) ܕܕܝܼܵܘܟܼܘܿܢ. 
2. ܡܲܥܒܸܪܘܼܢ ܡܚܵܘܝܵܢܘܼܬܵܘܟ݂ܘܿܢ (ܕܘܼܟܬܵܐ ܕܚܲܝܘܼܬܵܘܟܼܘܿܢ) ܐܲܡܝܼܢܵܝܬܵܐ ܬܚܘܿܬ ‘Enter your address to get started’ (‘ܡܲܥܒܸܪܘܼܢ ܡܚܵܘܝܵܢܘܼܬܵܘܟܼܘܿܢ ܩܵܐ ܕܫܲܪܹܝܬܘܿܢ‘).
1. ܓܲܒܹܝܡܘܼܢ 2027 ܬܚܘܿܬ ‘Enrolment year’ (‘ܫܹܢ݉ܬܵܐ ܕܣܲܓܲܠܬܵܐ‘). ܦܸܢܝܵܬܹܐ ܕܡܲܕܪܲܫܬܵܐ ܩܵܐ 2027 ܒܸܕ ܗܵܘܝܼ ܡܸܬܩܲܢܝܵܢܹܐ ܡ̣ܢ ܒܝܵܘܡܵܐ ܕܚܲܡܫܵܒܫܲܒܵܐ 2 ܢܝܼܣܵܢ 2026.
4. ܓܲܒܹܝܡܘܼܢ Primary (ܫܲܪܘܵܝܬܵܐ) ܬܚܘܿܬ ‘School type’ (‘ܬܲܗܵܪܵܐ ܕܡܲܕܪܲܫܬܵܐ‘). 
ܡܵܦܵܐ ܒܸܕ ܡܲܚܙܹܐ ܒܵܬܲܪ ܗܵܕܵܟ݂ ܡܚܵܘܝܵܢܘܼܬܵܘܟ݂ܘܿܢ، ܡܲܕܪܲܫܬܵܘܟ݂ܘܿܢ ܡܲܗܲܠܵܝܬܵܐ، ܘܠܓܹܢ݉ܒܵܐ ܕܣܸܡܵܠܵܐ ܦܘܼܨܵܠܹܐ ܕܡܲܚܒܲܪܬܵܐ ܩܵܐ ܡܲܕܪܲܫܬܵܐ. ܐܸܢ ܨܵܠܝܼܬܘܿܢ ܠܐܸܠܬܸܚܬ، ܐܵܦ ܒܸܕ ܡܲܚܙܹܐ ܠܵܘܟ݂ܘܿܢ ܐܵܢܝܼ ܚܲܡܫܵܐ ܡܲܕܖ̈ܲܫܝܵܬܹܐ ܒܘܼܫ ܩܘܼܪܒܵܐ ܠܡܚܵܘܝܵܢܘܼܬܵܘܟ݂ܘܿܢ. ܐܵܦ ܡܵܨܝܬܘܿܢ ܦܲܠܬܸܫܝܼܬܘܿܢ ܫܸܡܵܐ ܕܡܲܕܪܲܫܬܵܐ ܬܚܘܿܬ ‘Search for school’ (‘ܦܲܠܬܸܫܘܼܢ ܩܵܐ ܡܲܕܪܲܫܬܵܐ‘).
ܡܘܿܕܝܼ ܐܸܢ ܛܠܵܒܬܵܐ ܕܣܲܓܼܲܠܬܵܐ ܕܕܝܼܝܼ ܠܵܐ ܝܠܵܗܿ ܡܲܢܬܸܝܵܢܬܵܐ؟
ܐܸܢ ܛܠܵܒܬܵܘܟܼܘܿܢ ܠܵܐ ܝܠܵܗܿ ܡܲܢܬܸܝܵܢܬܵܐ، ܐܲܚܬܘܿܢ ܡܵܨܝܼܬܘܿܢ:
· ܡܲܩܪܸܒܼܝܼܬܘܿܢ ܛܠܵܒܬܵܘܟܼܘܿܢ (ܩܲܕܸܡܝܼܬܘܿܢ) ܩܵܐ ܚܕܵܐ ܡܲܕܪܲܫܬܵܐ ܐ݇ܚܹܪ݇ܬܵܐ. ܫܲܒ݂ܪܵܘܟ݂ܘܿܢ ܒܸܕ ܗܵܘܹܐ ܝܠܹܗ ܫܲܘܦܵܐ ܡܫܘܼܪܸܪܵܐ ܓܵܘ ܡܲܕܪܲܫܬܹܗ ܡܲܗܲܠܵܝܬܵܐ. ܪܚܘܿܫܘܼܢ ܠ Find my School (ܡܲܫܟܼܸܚ ܡܲܕܪܲܫܬܝܼ) ܩܵܐ ܕܡܲܫܟ݂ܚܝܼܬܘܿܢ ܡܲܕܪܲܫܬܵܐ ܡܲܗܲܠܵܝܬܵܐ ܕܫܲܒ݂ܪܵܘܟ݂ܘܿܢ. 
· ܛܵܠܒܝܼܬܘܿܢ ܒܘܼܓܵܢܵܐ (ܬܢܵܝܬܵܐ ܕܨܲܚܨܵܝܬܵܐ ܕܦܘܼܣܩܵܢܵܐ). ܦܲܐܬܵܐ ܕ Enrolling in Foundation (Prep) (ܣܲܓܲܠܬܵܐ ܓܵܘ ܫܲܬܐܸܣܬܵܐ (ܗܲܕܲܪܬܵܐ)) ܐܝܼܬܠܵܗ̇ ܡܵܘܕܥܵܢܘܼܬܵܐ ܒܘܼܕ ܥܲܡܠܝܼܬܵܐ ܕܛܠܵܒܬܵܐ ܕܬܢܵܝܬܵܐ ܕܨܲܚܨܵܝܬܵܐ ܕܦܠܵܛܵܐ ܕܛܠܵܒܬܵܐ ܕܣܲܓܲܠܬܵܐ.
ܡܘܿܕܝܼ ܒܸܕ ܒܵܪܹܐ ܐܸܢ ܐܵܢܵܐ ܠܵܐ ܡܣܘܿܓܸܠܝܼ ܒܥܸܕܵܢܵܐ ܡܘܕܟܸܪܬܵܐ ܓܵܘ ܣܘܼܖ̈ܓܵܕܹܐ ܕܣܲܓܲܠܬܵܐ؟
ܐܲܚܬܘܿܢ ܡܵܨܝܼܬܘܿܢ ܡܲܩܪܸܒܼܝܼܬܘܿܢ ܛܠܵܒܬܵܘܟܼܘܿܢ (ܩܲܕܸܡܝܼܬܘܿܢ) ܠܣܲܓܼܘܼܠܹܐ ܫܲܒܼܪܵܘܟܼܘܿܢ ܠܵܓܵܘܵܐ ܕܫܲܬܐܸܣܬܵܐ (Foundation) ܩܵܐ ܫܹܢ݇ܬܵܐ ܕ 2027 ܕܡܲܕܪܲܫܬܵܐ ܒܐܲܝܢܝܼ ܥܸܕܵܢܵܐ ܕܗܵܘܝܵܐ ܡܼܢ ܝܵܘܡܵܐ ܕܬܪܹܝܢܒܫܲܒܵܐ 20 ܢܝܼܣܵܢ 2026. 
ܟܲܕ ܦܝܼܫܬܵܐ ܝܠܵܗܿ ܛܠܝܼܒܬܵܐ ܡܸܢܵܘܟܼܘܿܢ ܕܡܲܩܪܸܒܼܝܼܬܘܿܢ ܚܕܵܐ ܛܠܵܒܬܵܐ ܕܣܲܓܼܲܠܬܵܐ ܡ̣ܢ ܩܲܕ݇ܡ ܚܘܼܬܵܡܵܐ ܕܝܵܘܡܵܐ ܕܥܪܘܼܒܼܬܵܐ 31 ܬܲܡܘܼܙ 2026، ܛܠܵܒܝܵܬܹܐ ܡܥܘܼܪܩܸܠܹܐ ܗܵܠܵܐ ܒܸܕ ܦܵܝܫܝܼ ܩܒܝܼܠܹܐ ܡܼܢ ܒܲܝܬܘܼܝܵܬܹܐ ܐܵܢܝܼ ܒܲܠܟܵܐ ܕܡܥܘܼܪܩܸܠܗܘܿܢ ܠܥܸܕܵܢܵܐ ܕܣܲܓܼܲܠܬܵܐ، ܝܲܢ ܫܘܼܢܝܼܠܗܘܿܢ ܡܼܢ ܡܲܫܟܲܢܬܵܐ ܐܲܡܝܼܢܵܝܬܵܐ ܠܚܕܵܐ ܐ݇ܚܹܪ݇ܬܵܐ ܝܲܢ ܐܵܢܝܼ ܚܲܕܬܵܐܝܼܬ ܡܸܛܝܹܐ ܝܢܵܐ ܠܓܵܘ ܒܼܸܟܬܘܿܪܝܵܐ. 
ܛܠܵܒܝܵܬܹܐ ܕܣܲܓܼܲܠܬܵܐ ܡܘܼܩܪܸܒܼܹܐ (ܩܘܼܕܸܡܹܐ) ܒܵܬ݇ܪ 31 ܬܲܡܘܼܙ 2026 ܒܸܕ ܦܵܝܫܝܼ ܡܕܘܼܒܪܹܐ ܒܝܲܕ ܡܲܕܪܲܫܬܵܐ ܫܲܪܘܵܝܬܵܐ ܐܲܝܟܼ ܕܦܝܵܫܵܐ ܝܢܵܐ ܩܘܼܒܠܹܐ، ܒܫܲܠܡܘܼܬܵܐ ܥܲܡ ܫܘܼܝܵܫܵܐ ܕܣܲܓܼܲܠܬܵܐ ܕܡܦܲܪܢܣܵܢܘܼܬܵܐ.
ܐܲܝܟܵܐ ܡܵܨܹܝܢ ܡܲܫܟ݂ܚܸܢ ܡܵܘܥܵܢܘܼܬܵܐ ܒܘܼܫ ܙܵܘܕܵܐ ܒܘܼܕ ܣܲܓܲܠܬܵܐ ܓܵܘ ܡܲܕܪܲܫܬܵܐ ܫܲܪܘܵܝܬܵܐ؟
ܡܵܨܝܼܬܘܿܢ ܒܲܩܪܝܼܬܘܿܢ ܡܲܕܪܲܫܬܵܘܟ݂ܘܿܢ ܫܲܪܘܵܝܬܵܐ ܡܲܗܲܠܵܝܬܵܐ ܒܘܼܕ ܡܵܘܕܥܵܢܘܼܬܵܐ ܙܵܘܕܵܢܬܵܐ ܒܘܼܕ ܥܲܡܠܝܼܬܵܐ ܕܣܲܓܲܠܬܵܐ ܓܵܘ ܕܲܪܓ݂ܵܐ ܐܸܣܵܝܵܐ ܕܡܲܠܲܦܬܵܐ. 
ܡܼܢ ܝܵܘܡܵܐ ܕܬܪܹܝܢܒܫܲܒܵܐ 20 ܢܝܼܣܵܢ 2026 ܐܲܚܬܘܿܢ ܐܵܦ ܡܵܨܝܼܬܘܿܢ ܡܲܫܟܼܚܝܼܬܘܿܢ ܚܕܵܐ ܟܲܪܡܘܼܟܼܬܵܐ ܕܡܵܘܕܥܵܢܘܼܬܵܐ ܒܘܼܬ ܥܵܡܵܠܝܼܬܵܐ ܕܣܲܓܼܲܠܬܵܐ ܕܫܲܬܐܸܣܬܵܐ (Foundation) ܥܲܠ ܦܲܐܬܵܐ ܕ Enrolling in Foundation (Prep) (ܣܲܓܼܲܠܬܵܐ ܓܵܘ ܫܲܬܐܸܣܬܵܐ (ܗܲܕܲܪܬܵܐ)).
ܐܸܢ ܒܵܥܝܼܬܘܿܢ ܗܲܝܲܪܬܵܐ ܒܬܲܪܓܲܡܬܵܐ ܕܟܲܪܡܘܼܟ݂ܬܵܐ ܕܡܵܘܕܥܵܢܘܼܬܵܐ، ܐܸܢ ܒܵܣܡܵܐ ܠܵܘܟ݂ܘܿܢ ܗܲܡܙܸܡܘܼܢ ܥܲܡ ܡܲܕܪܲܫܬܵܘܟ݂ܘܿܢ ܡܲܗܲܠܵܝܬܵܐ ܠܩܲܒܘܼܠܹܐ ܗܲܝܲܪܬܵܐ.
ܩܵܐ ܡܵܢܝܼ ܡܲܚܒܸܪܸܢ ܠܸܛܠܵܒܵܐ ܗܲܝܲܪܬܵܐ؟
ܡܣܲܕܪܵܢܵܐ ܕܡܫܲܢܝܵܢܘܼܬܵܐ، ܦܲܠܵܚܵܐ ܕܣܲܓܲܠܬܵܐ ܝܲܢ ܡܕܲܒܪܵܢܵܐ ܕܡܲܕܪܲܫܬܵܐ ܫܲܪܘܵܝܬܵܐ ܕܒܵܥܝܼܬܘܿܢ ܩܲܕܸܡܝܼܬܘܿܢ ܐܸܠܘܿܗ̇ ܡܵܨܝܼ ܗܲܝܸܪܝܼܠܵܘܟ݂ܘܿܢ ܒܘܼܕ ܟܠܲܝܗܝ ܒܘܼܩܵܖܹ̈ܐ ܕܒܲܠܟܵܐ ܗܵܘܹܝܼ ܠܵܘܟ݂ܘܿܢ ܒܘܼܕ ܥܲܡܠܝܼܬܵܐ ܕܣܲܓܲܠܬܵܐ. 
ܐܲܣܘܼܖܹ̈ܐ ܡܵܘܬܖ̈ܵܢܹܐ (ܕܐܝܼܬܠܗܘܿܢ ܦܵܝܕܵܐ) ܕܐܸܢܬܸܪܢܹܝܬ
ܐܸܢ ܒܵܣܡܵܐ ܠܵܘܟ݂ܘܿܢ ܡܲܫܟ݂ܚܘܼܢ ܚܲܕ ܡܸܢܝܵܢܵܐ ܕܐܲܣܘܼܪܹ̈ܐ ܡܵܘܬܪܵܢܹ̈ܐ ܕܒܲܠܟܵܐ ܗܵܘܝܼ ܗܲܝܸܪܵܢܹ̈ܐ ܩܵܐܠܵܘܟ݂ܘܿܢ ܐܝܼܡܲܢ ܕܫܲܒ݂ܪܵܘܟ݂ܘܿܢ ܫܲܪܘܼܝܹܐ ܝܠܹܗ ܡܲܕܪܲܫܬܵܐ ܫܲܪܘܵܝܬܵܐ:
Find my School (ܡܲܫܟ݂ܚ ܡܲܕܪܲܫܬܝܼ) - findmyschool.vic.gov.au
Information on school zones (ܡܵܘܕܥܵܢܘܼܬܵܐ ܒܘܼܕ ܦܸܢܝܵܬܹ̈ܐ ܕܡܲܕܪܲܫܬܵܐ) - vic.gov.au/school-zones 
Enrolling in Foundation (Prep) (ܣܲܓܲܠܬܵܐ ܓܵܘ ܫܲܬܐܸܣܬܵܐ (ܗܲܕܲܪܬܵܐ)) - vic.gov.au/enrolling-foundation-prep
Enrolling in school (ܣܲܓܲܠܬܵܐ ܓܵܘ ܡܲܕܪܲܫܬܵܐ) - vic.gov.au/how-choose-school-and-enrol
Disability and inclusive education (ܝܘܼܠܦܵܢܵܐ ܚܒ݂ܝܼܫܵܝܵܐ ܘܕܡܥܵܘܟ݂ܘܼܬܵܐ) - vic.gov.au/disability-and-inclusive-education
Regional office contacts (ܡܵܘܕܥܵܢܘܼܬܵܐ ܕܡܲܚܒܲܪ̈ܝܵܬܹܐ ܩܠܹܝܡܵܝܹ̈ܐ) - vic.gov.au/office-locations-department-education 

ܣܘܼܪܓܵܕܵܐ ܕܥܸܕܵܢܵܐ ܩܵܐ ܣܲܓܼܲܠܝܵܬܹܐ ܕܫܲܬܐܸܣܬܵܐ (ܗܲܕܲܪܬܵܐ) ܕܫܹܢ݇ܬܵܐ ܕ 2027

	ܣܝܼܩܘܿܡܹܐ ܕ 2026
	ܡܘܿܕܝܼ ܝܢܵܐ ܣܢܝܼܩܹܐ ܐܲܒܼܵܗܹܐ \ ܡܲܣܸܡܵܢܹܐ ܕܒܵܠܵܐ ܕܥܵܒܼܕܝܼ؟

	ܪܲܗܛܵܐ 1
	ܬܠܵܬܒܫܲܒܵܐ 27 ܟܵܢܘܿܢ ܬܪܲܝܵܢܵܐ (ܝܵܠܘܿܦܹܐ ܒܸܕ ܫܲܪܝܼ ܒ 28 ܟܵܢܘܿܢ ܬܪܲܝܵܢܵܐ) ــ ܚܲܡܫܵܒܫܲܒܵܐ 2 ܢܝܼܣܵܢ 2026

	ܪܲܗܛܹܐ 1 ܘ 2، 2026
	· ܗܕܘܿܪܘܼܢ ܓܲܘ ܚܕܵܪܝܵܬܹܐ ܕܡܲܕܪܲܫܬܵܐ ܡܘܼܪܝܸܙܹܐ ܒܝܲܕ ܡܲܕܪܲܫܝܵܬܹܐ ܫܲܪܘܵܝܵܬܹܐ(ܨܸܒܼܝܵܢܵܝܹܐ).

	ܡ̣ܢ ܩܲܕ݇ܡ ܚܘܼܬܵܡܵܐ ܕܝܵܘܡܵܐ ܕܚܲܡܫܵܒܫܲܒܵܐ 2 ܢܝܼܣܵܢ 2026
	· ܦܸܢܝܵܬܹܐ ܕܡܕܪܲܫܬܵܐ ܩܵܐ ܫܹܢ݇ܬܵܐ ܕ 2027 ܕܡܲܕܪܲܫܬܵܐ ܝܼܢܵܐ ܡܸܬܩܲܢܝܵܢܹܐ. ܐܲܚܬܘܿܢ ܡܵܨܝܼܬܘܿܢ ܡܲܫܟܼܚܝܼܬܘܿܢ ܠܵܗܿ ܡܲܕܪܲܫܬܵܘܟܼܘܿܢ ܡܲܗܲܠܵܝܬܵܐ ܥܲܠ ܫܲܘܦܵܐ www.findmyschool.vic.gov.au. 

	ܪܲܗܛܵܐ 2
	ܬܪܹܝܢܒܫܲܒܵܐ 20 ܢܝܼܣܵܢ ܗܲܠ ܥܪܘܼܒܼܬܵܐ 26 ܚܙܝܼܪܵܢ 2026

	ܡܼܢ ܬܪܹܝܢܒܫܲܒܵܐ 20 ܢܝܼܣܵܢ 2026

	· ܡܼܢ ܫܘܼܪܵܝܵܐ ܕܪܲܗܛܵܐ 2، ܡܲܟܡܸܠܘܼܢ ܘܫܲܕܪܘܼܢ ܠܵܗܿ ܛܠܵܒܬܵܐ ܕܫܲܒܼܪܵܘܟܼܘܿܢ ــ ܝܲܢ ܥܲܠ ܐܸܢܬܸܪܢܸܬ ܝܲܢ ܒܡܲܦܠܲܚܬܵܐ ܕܦ̮ܘܿܪܡ ܕܛܠܵܒܬܵܐ (Application Form) ܓܵܘ ܟܲܪܡܘܼܟܼܬܵܐ ܕܡܵܘܕܥܵܢܘܼܬܵܐ ܕܣܲܓܼܲܠܬܵܐ، ܬܠܝܼܬܵܐ ܥܲܠ ܡܘܿܕܝܼ ܝܠܵܗܿ ܢܲܨܝܼܗܲܬ ܕܡܲܕܪܲܫܬܵܘܟܼܘܿܢ.
· ܐܲܚܬܘܿܢ ܡܵܨܝܼܬܘܿܢ ܡܲܨܠܝܼܬܘܿܢ ܠܵܗܿ Enrolment Information Pack (ܟܲܪܡܘܼܟܼܬܵܐ ܕܡܵܘܕܥܵܢܘܼܬܵܐ ܕܣܲܓܼܲܠܬܵܐ) ܡܼܢ Enrolling in Foundation (Prep) (ܣܲܓܼܲܠܬܵܐ ܓܵܘ ܫܲܬܐܸܣܬܵܐ (ܗܲܕܲܪܬܵܐ)) ܩܵܐ ܡܵܘܕܥܵܢܘܼܬܵܐ ܒܘܼܫ ܙܵܘܕܵܐ.

	ܪܲܗܛܵܐ 3
	ܬܪܹܝܢܒܫܲܒܵܐ 13 ܬܲܡܘܼܙ ܗܲܠ ܥܪܘܼܒܼܬܵܐ 18 ܐܝܼܠܘܿܠ 2026

	ܡ̣ܢ ܩܲܕ݇ܡ ܚܘܼܬܵܡܵܐ ܕܝܵܘܡܵܐ ܕܥܪܘܼܒܼܬܵܐ 31 ܬܲܡܘܼܙ 2026
	· ܡܲܩܪܸܒܼܘܼܢ (ܫܲܕܪܘܼܢ) ܠܵܗܿ ܛܠܵܒܬܵܘܟܼܘܿܢ ܟܡܝܼܠܬܵܐ ܩܵܐ ܡܲܕܪܲܫܬܵܐ ܫܲܪܘܵܝܬܵܐ ܡ̣ܢ ܩܲܕ݇ܡ ܚܘܼܬܵܡܵܐ ܕܐܵܗܵܐ ܣܝܼܩܘܿܡܵܐ.

	ܒܹܝܠ ܬܪܹܝܢܒܫܲܒܵܐ 3 ܐܵܒ (ܛܲܒܲܚ) ܘܥܪܘܼܒܼܬܵܐ 14 ܐܵܒ (ܛܲܒܲܚ) 2026
	· ܡܲܕܪܲܫܝܵܬܹܐ ܫܲܪܘܵܝܵܬܹܐ ܒܸܕ ܡܲܕܸܥܝܼܠܵܘܟܼܘܿܢ ܒܟܬܝܼܒܼܬܵܐ ܒܘܼܬ ܦܠܵܛܹܐ ܕܣܲܓܼܲܠܬܵܐ ܒܡܸܬܚܵܐ ܕܐܲܝܵܐ ܥܸܕܵܢܵܐ.
· ܐܸܢ ܛܠܵܒܬܵܘܟܼܘܿܢ ܠܵܐ ܝܠܵܗܿ ܡܲܢܬܸܝܵܢܬܵܐ، ܐܲܚܬܘܿܢ ܒܲܠܟܵܐ ܛܵܠܒܝܼܬܘܿܢ ܚܲܕ ܒܘܼܓܵܢܵܐ (ܬܢܵܝܬܵܐ ܕܨܲܚܨܵܝܬܵܐ ܕܦܘܼܣܩܵܢܵܐ) ܥܲܡ ܡܲܕܪܲܫܬܵܐ ܫܲܪܘܵܝܬܵܐ. 

	ܡ̣ܢ ܩܲܕ݇ܡ ܚܘܼܬܵܡܵܐ ܕܝܵܘܡܵܐ ܕܥܪܘܼܒܼܬܵܐ 28 ܐܵܒ (ܛܲܒܲܚ) 2026
	· ܫܲܪܸܪܘܼܢ ܩܒܵܠܬܵܐ ܕܫܲܘܦܵܐ ܕܫܲܒܼܪܵܘܟܼܘܿܢ ܒܡܲܟܡܲܠܬܵܐ ܕܦ̮ܘܿܪܡ ܕܣܲܓܼܲܠܬܵܐ ܡܙܘܼܘܸܕܵܐ ܥܲܡ ܡܲܩܪܵܒܼܬܵܐ ܕܣܲܓܼܲܠܬܵܐ.
· ܐܸܢ ܐܲܚܬܘܿܢ ܒܵܥܝܼܬܘܿܢ ܡܲܩܪܸܒܼܝܼܬܘܿܢ ܚܲܕ ܒܘܼܓܵܢܵܐ، ܡܲܩܪܸܒܼܘܼܢ ܚܲܕ ܒܘܼܓܵܢܵܐ ܟܬܝܼܒܼܵܐ ܩܵܐ ܡܲܕܪܲܫܬܵܘܟܼܘܿܢ ܫܲܪܘܳܝܬܵܐ ܡ̣ܢ ܩܲܕ݇ܡ ܚܘܼܬܵܡܵܐ ܕܝܵܘܡܵܐ ܕܥܪܘܼܒܼܬܵܐ 28 ܐܵܒ (ܛܲܒܲܚ). 

	ܡ̣ܢ ܩܲܕ݇ܡ ܚܘܼܬܵܡܵܐ ܕܝܵܘܡܵܐ ܕܥܪܘܼܒܼܬܵܐ 11 ܐܝܼܠܘܿܠ 2026
	· ܡܲܕܪܲܫܝܵܬܹܐ ܫܲܪܘܵܝܵܬܹܐ ܒܸܕ ܡܲܕܸܥܝܼܠܵܘܟܼܘܿܢ ܒܟܬܝܼܒܼܬܵܐ ܒܘܼܬ ܦܠܵܛܹܐ ܕܒܘܼܓܵܢܵܐ. 

	ܡ̣ܢ ܩܲܕ݇ܡ ܚܘܼܬܵܡܵܐ ܕܝܵܘܡܵܐ ܕܥܪܘܼܒܼܬܵܐ 18 ܐܝܼܠܘܿܠ 2026
	· ܐܸܢ ܐܲܚܬܘܿܢ ܡܩܘܼܪܸܒܼܠܵܘܟܼܘܿܢ ܒܘܼܓܵܢܵܐ ܩܵܐ ܡܲܕܪܲܫܬܵܘܟܼܘܿܢ ܫܲܪܘܵܝܬܵܐ ܐܝܼܢܵܐ ܠܵܐ ܗܘܹܐܠܹܗ ܡܲܢܬܸܝܵܢܵܐ، ܐܲܚܬܘܿܢ ܡܵܨܝܼܬܘܿܢ ܡܲܩܪܸܒܼܝܼܬܘܿܢ ܚܲܕ ܒܘܼܓܵܢܵܐ ܟܬܝܼܒܼܵܐ ܩܵܐ ܡܕܲܒܪܵܢܵܐ ܩܠܹܝܡܵܝܵܐ ܠܚܝܼܡܵܐ.

	ܪܲܗܛܵܐ 4
	ܬܪܹܝܢܒܫܲܒܵܐ 5 ܬܸܫܪܝܼܢ ܩܲܕܡܵܝܵܐ ܗܲܠ ܥܪܘܼܒܼܬܵܐ 18 ܟܵܢܘܿܢ ܩܲܕܡܵܝܵܐ 2026

	ܪܲܗܛܵܐ 4، 2026
	· ܗܕܘܿܪܘܼܢ ܓܵܘ ܓ̰ܡܵܥܝܵܬܹܐ ܕܫܲܢܲܝܬܵܐ ܥܒܼܝܼܕܹܐ ܒܝܲܕ ܡܲܕܪܲܫܝܵܬܹܐ ܫܲܪܘܵܝܵܬܹܐ.

	ܡ̣ܢ ܩܲܕ݇ܡ ܚܘܼܬܵܡܵܐ ܕܝܵܘܡܵܐ ܕܥܪܘܼܒܼܬܵܐ 6 ܬܸܫܪܝܼܢ ܬܪܲܝܵܢܵܐ 2026
	· ܐܸܢ ܐܲܚܬܘܿܢ ܡܘܼܩܪܸܒܼܠܵܘܟܼܘܿܢ ܚܲܕ ܒܘܼܓܵܢܵܐ ܥܲܡ ܡܕܲܒܪܵܢܵܐ ܩܠܹܝܡܵܝܵܐ، ܩܠܹܝܡܵܐ ܒܸܕ ܡܲܕܸܥܠܵܘܟܼܘܿܢ ܒܟܬܝܼܒܼܬܵܐ ܒܘܼܬ ܦܠܵܛܵܐ ܡ̣ܢ ܩܲܕ݇ܡ ܚܘܼܬܵܡܵܐ ܕܐܵܗܵܐ ܣܝܼܩܘܿܡܵܐ. ܐܵܗܵܐ ܐܲܚܟ̰ܝܼ ܟܹܐ ܛܲܒܸܩ ܥܲܠ ܒܘܼܓܵܢܹܐ ܩܘܼܒܠܹܐ ܗܲܠ ܣܝܼܩܘܿܡܵܐ ܐ݇ܚܵܪܵܝܬܵܐ ܒܝܵܘܡܵܐ ܕܥܪܘܼܒܼܬܵܐ 18 ܐܝܼܠܘܿܠ.

